
52va,8 Dise sint die namen die du in
52va,9 dinem mvote haben scolt ze allen
52va,10 ziten . So du morgens uof stest
52va,11 sant Michaelem habe in dinem
52va,12 mvote du vvirst allen den tac fro .
52va,13 So du den tonr horest sant Gabrielem
52va,14 habe in dinem mvote so ne
52va,15 vvirret dir niht . So du inder gen
52va,16 vvil . sant raphahelem habe in dinem
52va,17 muote . dir vvirt der vvec ringe .
52va,18 et So du izest oder trinchest .
52va,19 sant Raguelem habe in dinem muote
52va,20 so vvirs tu genuhtsam . So du in
52va,21 einem zvviuel bist barachielem habe
52va,22 in dinem muote ez vvirt dir allez
52va,23 geoffenot . So du ze vvirtscheften
52va,24 chumst den engel pantassaron habe
52va,25 in dinem muote . dir chumet elliv
52va,26 uroude . Vrielem hab in dinem

52vb,1 muote vvider viant so gesiges
52vb,2 tu . Barachiele- hab in dinem muote so
52vb,3 du ze gerihte chumst . ez erget allez nah
52vb,4 dine- vvillen . So du in daz schef tritest
52vb,5 habe in dine- muote Vrielem . vnde tobielem
52vb,6 du uerst urolichen . Vmbe dine not
52vb,7 hab in dine- muote den engel orielem vn-
52vb,8 sprich dinen pat-nr- . un- die vers Blasien
52vb,9 Domine ihu xp-e uerus ds- nr- p or-onem
52vb,10 serui tui blasii festina in adiutorium
52vb,11 meu- . Svver vazzet oder mazet einen durftigen
52vb,12 in ere sant Erasmen siniv dinch
52vb,13 ergent im vvol in dirre vverlt . Von
52vb,14 den almuosen du vvis gevvis svvar du
52vb,15 uerst . ob du disiv almosen gist . daz du
52vb,16 guot geuerte hast . ein almuosen in ere
52vb,17 des hailigen vveges den got hin ce himele

52vb,18 vuor . daz alle dine vvege gerihtet
52vb,19 vverden vridelich . zvvai almuosen
52vb,20 in ere des oberisten hirtes . daz er uber
52vb,21 dich geruoche ze vvachen . mit vvachlichen
52vb,22 sorgen . vn- vber dine livte . Driv
52vb,23 almvsen den hailigen hirten . bit si
52vb,24 daz si dich behalten mit hirtlicher ruoche .
52vb,25 Den uier evvangelisten gib vier almvosen
52vb,26 daz du die du hinder din last behalten
52vb,27 uindest . Gib driv almuosen den drien chunegen

53ra,1 daz si dich an den vvech laiten
53ra,2 des hailes . vn- guot geuerte machen .
53ra,3 Ain almuosen in ere des vveges des vrides
53ra,4 den got sinen iungeren gap . do er
53ra,5 sprach “minen vride gib ih iv . daz si
53ra,6 dir vride machen ze den du uaren
53ra,7 scolt .” et Svver in iares vrist disiv
53ra,8 almusen git umbe sine sele . od’ umbe
53ra,9 sines uriundes sele . der vvirt ze vvar
53ra,10 erlost . Ain almusen in ere der ainecheit
53ra,11 unsers herren . div vvas uor anegenge
53ra,12 der vverlte . daz ander almusen
53ra,13 in ere siner unzallich’ guote . daz er
53ra,14 durch uns geruohte geborn vverden .
53ra,15 daz drite in ere siner devmuote daz er
53ra,16 durch uns vvolte getovfet vv’den . daz
53ra,17 uierde in ere siner barmunge . daz er
53ra,18 durch uns erstarb . vn- geruohte begraben
53ra,19 ze vv’den . daz funfte in ere der
53ra,20 genaden daz er ze helle ruohte chom- .
53ra,21 losen die in den noten vvaren . daz sexte
53ra,22 in ere siner urstende . siner vofuerte .
53ra,23 vn- der chumfte des hailigen gaistes .
53ra,24 daz sibente in ere sant MARIEN .
53ra,25 daz ahtode in ere sant Michlis . vnde
53ra,26 all’ engele . daz niunte in ere sant Iohannes
53ra,27 des hailigen tovfares . vn- sant

53rb,1 Iohs euangelisten . Vn- sant Peters .
53rb,2 vn- aller boten . daz zehente in ere
53rb,3 sant Stephans vn- all’ marterere .
53rb,4 daz ainlifte in ere sant Martines
53rb,5 vn- all’ bihtaere . daz zvvelfte in
53rb,6 ere sant Margareten vnde aller
53rb,7 magede . vn- aller hailigen .
53rb,8 Svver durh sin selbes not . oder

53rb,9 sines urivndes . mit gotes hilfen
53rb,10 daz vrumet . der si des gevvis daz
53rb,11 im sines untrostes schiere trost chumet .
53rb,12 Allererst vvurche aine cherzen .
53rb,13 die man in nivniv snide die
53rb,14 niht langer danne ein spanne sin .
53rb,15 vn- nim ain brot . vn- ainen chaese .
53rb,16 vn- trage daz hin ze chirchen .
53rb,17 vn- chuom barvvoz zvo des heiligen
53rb,18 chruces genaden . Vn- habe etesvven
53rb,19 getrivvven bi dir . der des helfe daz
53rb,20 du daz hailige chruce vof ein ort
53rb,21 des alters gelegest . vnze du ein
53rb,22 mit dinem brote un- mit dinem
53rb,23 chaese daz chruce getregest . So du
53rb,24 daz getuost . so sich an daz chrvce .
53rb,25 vn- brenne die cherzen vn- sprich .
53rb,26 “Du miltez un- genadigez chruce .
53rb,27 vn- du genadeger got . do du

53va,1 vvoltest daz din hailiger lichname
53va,2 an daz chruce mit funf vvunden
53va,3 geuestenet vvart . daz du uns
53va,4 sundigen uon des tieuels gevvalt
53va,5 erlostest . durch die genade die du
53va,6 allen manchunne taete . so bit ih
53va,7 dich all’ manne sundigest . daz du
53va,8 herre gevverdest dise cherzen . vnde
53va,9 disiv dinch . daz si sin din saelbes
53va,10 ebenvvage . Vn- la si dir beuolhen
53va,11 sin . ze div daz du mich armen erlosest
53va,12 uon allen minen noten . vn-
53va,13 angesten .” Dizze sprich ze der zesvven .
53va,14 Du heiliger christ . du mit diner
53va,15 zesvven hant dem der blinter vvas
53va,16 geborn . den laim striche an div
53va,17 ovgen . vn- im daz gesune vvidergabe .
53va,18 daz er dich an sehe . vnde an
53va,19 dich gelovbte . herre ich uil armer
53va,20 unde uil sundiger bite dich . daz
53va,21 daz du mich erlosest uon allen
53va,22 minen angesten . als du mih des
53va,23 durftich vvizest . Dar nach snid
53va,24 daz brot vn- den chaese in nivnniv
53va,25 vn- ualle nider un- sprich die siben salm- .
53va,26 da nach stand uof vn- gib daz almuosen
53va,27 also dich got gevvise . gib

53va,28 aein tail ze dem hovpte .

53vb,1 Vnde sprich sus .
53vb,2 “Vvol du hailiger christ . du mit antlaze
53vb,3 alliv dinch an schovvvende bist .
53vb,4 biscovvve mich uil armen . vn- erlose
53vb,5 mich uon allen minen angesten . also
53vb,6 du vvellist vn- mine durft vvizest .”
53vb,7 Ze der vvinstern hant sprich .
53vb,8 “Vvol du hailiger christ . du adam
53vb,9 nach din selbes bilde geschvofe . du erlose
53vb,10 mich uon allen minen angesten
53vb,11 also du mich des durftich vvizzest .”
53vb,12 Ze den brusten .
53vb,13 “Uil haeiliger christ du uerhanctest daz
53vb,14 din haeiliger lichname an daz chruoce
53vb,15 gehangen vvart uon den ivden . du
53vb,16 erlose mich uon allen minen angisten
53vb,17 also du mich des durftich vvizest .”
53vb,18 Ze den vuozen . “Vvol du almahtiger
53vb,19 got du allez manchunne vvoldest
53vb,20 dinen vuozschamel sin . du erlose mih
53vb,21 uon den gegenvvertigen angisten . vn-
53vb,22 uon allen minen noten . also ich des
53vb,23 durftich si .” Dar nach sprich funf . Confitemini .
53vb,24 Vn- sprich ze ieslichem alsus .

